
             ᑐᓴᒐᒃᓴᖅ 
 
 

ᓄᓇᕗᑦ ᒐᕙᒪᖏᑦ ᐊᐅᓚᔾᔭᒋᐊᖅᐳᑦ ᓴᐳᑎᓯᒪᒍᒪᓪᓗᒋᑦ 
ᐃᑦᑕᕐᓂᑕᖃᕐᕖᑦ ᐱᖁᑎᑐᖃᕐᓄᑦ ᐊᒻᒪᓗ ᐃᓄᕕᓂᕐᓂᒃ 

ᓇᐹᖅᑐᕕᓂᕐᓂᓪᓗ 
 

ᐃᖃᓗᐃᑦ, ᓄᓇᕗᑦ(ᔫᓂ 25, 2001) ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᓂᖅ, 
ᐃᓐᓇᑐᖃᓕᕆᓂᕐᒃ ᐊᒻᒪᓗ ᐅᕕᒃᑲᓕᕆᔨᒃᑯᑦ ᒥᓂᔅᑕᖓᑦ ᐲᑕ ᑲᑐᒃ ᑐᓴᖅᑎᑦᑎᕗᖅ ᑖᒃᑯᐊ 
ᓄᓇᕗᒥ ᐃᑦᑕᕐᓂᑕᓕᕆᓂᖅ ᐱᖁᑎᕕᓂᕐᓂᒃ ᐊᒻᒪᓗ ᐃᓄᕕᓂᓕᕆᓂᖅ 
ᓇᐹᖅᑐᕕᓂᓕᕆᓂᕐᒧᓪᓗ ᐃᓂᐅᔪᑦ ᒪᓕᒐᒃᓴᖅᑖᖅᑎᑕᐅᓂᖏᓐᓂᒃ ᐋᖅᑭᒃᑕᐅᔪᑦ ᐊᑖᒍᑦ 
ᓄᓇᕗᑦ ᐱᖁᔭᕐᔪᐊᖑᑕ, ᐊᑐᓕᖅᑎᑕᐅᔪᖅ ᔫᓂ 15, 2001. 
 
 ᓴᐳᔾᔨᓯᒪᓂᖅ ᓄᓇᕗᒥ ᐃᑦᑕᕐᓂᑕᖃᕐᕕᖕᓂᑦ ᐃᓄᕕᓂᖃᕐᕕᓕᕆᓂᕐᓗ ᐱᒻᒪᕆᐅᔪᒥᒃ 
ᓯᕗᓪᓕᐅᔾᔭᐅᓯᒪᖃᑕᐅᔪᑦ ᐊᕕᒃᓯᒪᓪᓗᑎᒃ ᐱᓕᕆᐊᖏᑦ ᑖᒃᑯᐊ ᓄᓇᕗᑦ ᒐᕙᒪᖏᑦᑕ ᐊᒻᒪᓗ 
ᒐᕙᒪᑐᖃᒃᑯᑦ.  ᐃᑲᔪᖅᑎᒌᒍᑎᖃᖅᑐᑎᒃ ᒐᕙᒪᑐᖃᒃᑯᑦ-ᐊᕕᒃᑐᖅᓯᒪᓂᖅ ᐱᒋᐊᖅᑎᑦᑎᓯᒪᔪᑦ 
1999-ᒥ ᒪᓕᒐᒃᓴᓂᒃ ᐅᓪᓗᒥᒧᑦ ᐋᖅᑭᒋᐊᖅᑕᐅᓯᒪᓪᓗᑎᒃ ᒪᓕᒋᐊᖅᑎᑦᑐᒋᑦ 
ᐃᑲᔪᖅᑕᐅᔾᔪᑎᒋᒋᐊᖃᖅᑕᖏᓐᓄᑦ ᓄᓇᕗᑦ. 
 
"ᒪᓕᒐᑐᖃᐃᑦ ᒪᓕᓚᐅᙱᒻᒪᑕ ᐅᓪᓗᒥᒨᖓᔪᓂᒃ ᐱᖁᔭᕐᓂᒃ ᐊᒻᒪᓗ ᐃᓕᖅᑯᓯᐅᕙᒃᑐᓂᒃ 
ᐃᑦᑕᕐᓂᑕᓕᕆᔨᒻᒪᕆᐅᔪᓄᑦ," ᒥᓂᔅᑕ ᑲᑐᒃ ᐅᖃᓚᐅᖅᑐᖅ. "ᑖᒃᑯᐊ ᓄᑖᑦ ᒪᓕᒐᒃᓴᑦ 
ᐅᖃᐅᓯᖃᑐᐃᓐᓇᖏᑦᑐᑦ ᒫᓐᓇ ᐃᑦᑕᕐᓂᑕᓕᕆᓂᕐᒧᑦ ᐃᓕᖅᑯᓯᐅᕙᒃᑐᓂᒃ ᑭᓯᐊᓂᑦᑕᐅᖅ 
ᒪᓕᖕᓂᖅᓴᖅ ᐅᓄᕐᓂᖅᓴᐅᓕᕐᓂᖏᓐᓂᒃ ᓄᓇᕗᑦ ᒐᕙᒪᖏᑦᑕ ᐱᓕᕆᐊᖏᑦ ᐱᑐᖃᕕᓂᕐᓂᒃ 
ᐊᐅᓚᑦᓯᔨᐅᖃᑕᐅᓂᕐᒧᑦ.  ᑖᓐᓇ ᓄᑖᖅ ᒪᓕᒐᒃᓴᖅ ᐃᑲᔫᑎᓂᐊᖅᑐᖅ ᖃᓄᐃᓕᖓᔾᔪᑎᖏᑦ 
ᒪᓕᖁᔭᐅᔪᑦ  ᓄᓇᕗᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᓂ ᒪᓕᒃᑕᐅᑦᓯᐊᖁᓪᓗᒋᑦ." 
 
ᑖᒃᑯᐊ ᓄᑖᑦ ᒪᓕᒐᒃᓴᑦ ᐃᓗᓕᖃᖅᑐᑦ ᓴᙱᓐᓂᖅᓴᓂᒃ ᒪᓕᒋᐊᖃᖅᑐᓂᒃ 
ᖃᐅᔨᓴᕈᑎᖃᕐᓂᕐᒧᑦ ᐱᐅᔪᓐᓇᐅᑎᑖᕐᓂᐊᕐᓗᓂ ᐊᒻᒪᓗ ᓂᐅᕈᑎᖃᕈᓐᓇᖅᑎᑦᓯᖏᑦᑐᑦ 
ᐱᖁᑎᑐᖃᕕᓂᕐᓂᒃ ᐅᕝᕙᓘᓐᓃᑦ ᐆᒃᑐᖃᖅᑕᐅᔪᒃᓴᓂᒃ. 
 
"ᓂᐅᕈᑎᖃᖅᑎᑦᓯᔪᓐᓇᖏᓐᓂᖅ, ᐱᓯᒪᒋᐊᖃᙱᓐᓂᕐᓗ ᐱᖁᑎᑐᖃᕕᓂᕐᓂᒃ 
ᐃᑲᔫᑎᒻᒪᕆᖕᓂᐊᖅᑐᑦ ᓄᖅᑲᖅᑎᔾᔫᒥᑎᑕᐅᓂᖓᓄᑦ ᓂᐅᕈᑎᖃᖃᑦᑕᕐᓂᖅ ᐱᖁᑎᑐᖃᕐᓂᒃ," 

ᒥᓂᔅᑕ ᑲᑐᒃ ᐅᖃᓚᐅᖅᑐᖅ.  "ᖁᕕᐊᓱᒻᒪᕆᒃᑐᖓ ᓴᐳᔾᔭᐅᔾᔪᑎᒃᓴᖃᓕᕐᒪᑕ ᓄᓇᕗᒥ 
ᐃᑦᑕᕐᓂᑕᖃᕐᕕᐅᔪᑦ ᐃᓃᑦ." 
 
ᓄᓇᕗᑦ ᒐᕙᒪᖏᑦ, ᓄᓇᑦᓯᐊᑉ ᐊᒻᒪᓗ ᔫᑳᓐ ᐱᓕᕆᖃᑎᖃᓚᐅᖅᑐᑦ ᐃᖅᑭᓕᖕᓂᑦ ᐊᒻᒪᓗ 
ᐅᑭᐅᖅᑕᖅᑐᐊᓂᒃ ᑲᓇᑕᐅᑉ ᐅᓪᓗᒥᒧᑦ ᐋᖅᑭᒋᐊᕆᓪᓗᑎᒃ ᒪᓕᒐᒃᓴᓂᒃ ᐊᑐᖅᑕᐅᓂᐊᖅᑐᓂᒃ 
ᑖᒃᑯᓇᓂ ᐱᖓᓱᓂ ᐊᕕᒃᑐᖅᓯᒪᓂᐅᔪᓂ. 
 
ᑐᑭᓯᒋᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᓗᒍ: 
 
ᑕᒡᓚᔅ ᓯᑎᓐᑕᓐ, ᐊᖓᔪᖅᑳᖅ ᐃᑦᑕᕐᓂᑕᓕᕆᓂᕐᒧᑦ 
ᐃᓕᖅᑯᓯᓕᕆᔩᑦ, ᐅᖃᐅᓯᓕᕆᔩᑦ, ᐃᓐᓇᑐᖃᓕᕆᔩᑦ ᐅᕕᒃᑲᓕᕆᔩᓪᓗ 
ᓄᓇᕗᑦ ᒐᕙᒪᖏᑦ 
ᐅᖃᓘᑖ:  (867) 975-5500 
ᓱᑲᑦᑐᒃᑯᑦ: (867) 975-5504 


